
Lénda: Rekomandim pér pérfshirien e medikamentit Skyclarys
(omaveloxolone), né listén e medikamenteve té rimbursueshme,
pasi kategoria e pacientéve gé vuajné nga sémundja “Ataksia e
Friedreich”, pérmbush kriteret mjeksore, ekonomike dhe sociale,
pér pérfitimin e medikamentit té sipércituar.

Drejtor i Pérgjithshém i FSKDSH-sé
TIRANE
E nderuar zonja Kocgiu,

Prané Institucionit té Avokatit té Popullit ka paraqgitur nj¢ ankesé Xh.P,
pérfagésuese e grupit té pacientéve 19 té tillé, me sémundjen e "Ataksia e
Friedreich", e cila shkruan si mé poshté vion:

Uné, quhem Xh.P, jam e diagnostikuar gé né moshén 19 vjecare me njé sémundje
té rrallé neurologjike té trashégueshme gé quhet Ataksia e Friedreich, dhe jam
pérfagésuese e grupit té pacientéve me kété sémundje né Shqipéri. Ataxia
Friedreich éshté njé sémundje neurodegjenerative dhe njé nga ataksité hereditare
mé té shpeshta. Shogérohet me shkallé té larté té invaliditetit. Sémundja fillon
zakonisht né dekadén e dyté té jetés pra né adoleshencé dhe me kalimin e viteve
né ményré progressive, sjell véshtirési né ecje dhe né mbaijtjen e ekuilibrit deri né
pamundési pér té lévizur. Pjesa mé e madhe e pacientéve pas disa vitesh nga
fillimi i simptomave pérfundojné né karrige me rrota. Cdo dité ne jetojmé me keté
sémundje gé na e véshtiréson jetén. Gjithashtu, pothuajse té gjithé pjesétarét e
grupit jemi né status paraplegjiku, qé pérve¢ barrés emocionale, sociale,
familjare, bart edhe barré ekonomike. Té interesuar pér njé cilési jete té
pranueshme ne si grup pérpigemi té jemi né njohje me té rejat né drejtim té

trajtimit t& késaj sémundjeje. Nga kérkimet tona rezulton se éshté aprovuar prej
Agjencisé Amerikane té Ushqgimit dhe Medikamenteve! dhe Agjencisé Mjekésore
Europiane, medikamenti Omaveloxolone, bar i gjeneratés sé dyté, i pérbérjeve
sintetike té olean triterpenoid, i nxjerré né treg nga kompania farmaceutike
“‘BIOGEN”. Ky ila¢ na ndihmon gé sémundja joné té avancojé né ményré mé
té ngadalté. Ne kemi gené né kontakt té vazhdueshém me Prof. Jera Kruja, e cila
na ka suportuar me té gjitha mundésité e saj, bashké me ekipin gé ajo drejton.
Falé kétij bashképunimi kemi krijuar njé regjistér t&€ dhénash pér té gjithé pacientét
gé kané nevojé pér kété mjekim. Kérkojmé nga Ju dhe institucionet pérkatése té
shtetit shgiptar, mundésimin e rimbursimit té kétij medikamenti kaq té
domosdoshém pér shéndetin toné. Jemi me doré né zemér, me shpresé dhe syté
nga Ju, sot mé shumé se kurré. (pérfundon letra e tyre)

Sa mé sipér institucioni yné ndérmorri njé hetim administrativ duke kérkuar
shpjegime prané MSHMS, té cilét ja kalojné pér kompetencé trajtimin e késaj
ankese Fondit té Sigurimit té Detyrueshém té Kujdesit Shéndetésor dhe me
shkresén nr.4405/1, dt 03.12.2024 ky institucion na éshté pérgjigjur se:

“Fondi ushtron veprimtariné e tij né bazé té ligjit nr. 10383, daté 24.02.2011 "Pér
sigurimin e detyrueshém té kujdesit shéndetésor né Republikén e Shqipérisé", té
ndryshuar. Né nenin 10 té kétij ligji parashikohet se sigurimi i detyrueshém
financon paketat e shérbimeve té sigurimit té detyrueshém, ku
pérfshihen:vizitat,ekzaminimet dhe trajtimet mjekésore né gendrat e kujdesit
shéndetésor parésor publik dhe né spitalet publike; vizitat, ekzaminimet dhe
trajtimet mjekésore né dhénés privat té kujdesit parésor dhe spitale
private;barnat, produktet dhe trajtimet mjekésore nga dhénés té kontraktuar
shérbimesh shéndetésore.Né fushén e barnave, Fondi éshté pérgjegjés pér
financimin e barnava nga Lista e Barnave té Rimbursuara (kétu e né vijim "LBR")
té miratuar me vendim té Késhillit t& Ministrave nr. 491, daté 24.7.2024, "Pér
miratimin e listés sé& barnave, qé rimbursohen nga Fondi i Sigurimit té
Detyrueshém té Kujdesit Shéndetésor, dhe té masés sé mbulimit t& ¢cmimit té
tyre".

Bari Omaveloxolone, i cili pérdoret pér trajtimin e t&€ sémuréve me diagnozén
"Ataksia e Friedrich", nuk éshté pjesé e LBR.

Pér sa i pérket futjes sé barnave té reja né LBR, ju sqarojmé se hartimi i LBR
béhet nga "Komisioni Teknik i Listés sé& barnave té rimbursuar", i cili ngrihet me
vendim té Késhillit Administrativ té Fondit. Pér pérfshirjen e barnave té reja né
listén e barnave té rimbursuara komisioni vleréson né ményré té drejté kriteret
(mjekésore, ekonomike dhe sociale) sipas pércaktimeve té ligjit Nr. 10 383, daté
24.02.2011, "Pér Sigurimin e Detyrueshém té Kujdesit Shéndetésor né
Republikén e Shqipérisé”, té ndryshuar, neni 10. Pér sa mé sipér, shprehemi se
Fondi éshté vazhdimisht i angazhuar t&€ mbéshtesé plotésimin e nevojave té té
sémuréve, né respektim té legjislacionit né fuqgi” (pérfundon pérgjigja e FSKDSH-
sé).

Né analizé té pérgjigjes sé sipércituar por edhe té ankesave té ndryshme nga
gytetaré apo dhe rasteve té trajtuara me inisiativé, nga media e shkruar dhe
online, konstatojmé se kérkesa pér pérfshirje t&¢ medikamenteve né listén e
barnave té rimbursueshme, é&shté njé fenomen né rritje vitet e fundit dhe
kérkon vémendje dhe angazhim maksimal nga té gjithé faktorét dhe aktorét e
shtetit, por jo vetém. VKM nr.491, dt.24.07.2024 “Pé&r miratimin e Listés sé
Barnave gé rimbursohen nga Fondi i Sigurimit té detyrueshém té kujdesit
Shendetésor dhe té€ masés sé mbulimit t& cmimit té tyre”, solli rishikim té listés
sé méparshme, e cila kishte mbi dy vjet gé nuk rishikohej nga ana e
MSHMS.Kjo listé solli risité pasi jané pérfshiré né masén mbi 50% barnat
tumorale gé nuk ekzistonin né listén paraardhése. Ky medikament nuk éshté
i disponueshém né vendin toné, pasi éshté mjaft i kushtueshém dhe asnjé prej
pacientéve nuk e pérballon blerjen e tij privatisht. Vlera e tij varion nga shteti
né shtet, por péraférsisht pér njé pacient shkon rreth 370 mijé euro doza
vjetore prej 150 mg.

Né gjykimin e institucionit té Avokatit té Popullit né hetimin e kétij rasti
specifik gjejmé me vend té analizojmé si mé poshté:

Friedreich's ataxia (FA) é&shté njé c¢rregullim neurodegjenerativ i rrallé, i
trashéguar, i karakterizuar nga démtimi progresiv i sistemit nervor dhe indeve té
tlera. SEmundja prek kryesisht palcén kurrizore dhe nervat periferiké, duke
rezultuar né dobési té muskujve, humbije té koordinimit dhe ¢éshtje té tjera sistemi
FA zakonisht fillon né fémijéri ose adoleshencé, megjithése mund té ndodhé fillimi
i saj né moshé adulte.Simptoma mé e hershme dhe mé e theksuar éshté ataksia,
e cila manifestohet si mungesé koordinimi né krahé dhe kémbé. Kjo con né
véshtirési me ekuilibrin, ecjen dhe aftésité e motorikés fine. Me kalimin e kohés,
individét mund té pérjetojné dobési progresive té muskujve dhe spasticitet. Tjetér
simptomé e zakonshme éshté disartria, té& folurit té paqarté gé rezulton nga
muskujt e dobésuar té pérfshiré né prodhimin e té folurit. Humbja shqisore,
vecanérisht né gjymtyrét e poshtme, duke cuar né reduktim té proprioceptimit dhe
njé ulje té aftésisé pér té ndjeré dridhjet dhe prekjen, éshté gjithashtu e shpeshté.
Po ashtu FA shpesh bashkéshogérohet me kardiomiopati, njé¢ sémundje e
muskulit t& zemrés, e cila mund té shfaget me aritmi, gul¢cim dhe dhimbje gjoksi.
Anomalité e skeletit, té tilla si skolioza dhe deformimet e kémbéve, jané té
pérhapura. Shumé pacienté zhvillojné gjithashtu diabet mellitus pér shkak té
sekretimit t& démtuar té insulinés ose rezistencés ndaj insulinés. Progresioni i
ataksisé sé Friedreich-ut ndryshon shumé tek individét. Sémundja né pérgjithési
pérkegésohet me kalimin e kohés, duke cuar né paaftési té réndé. Shumica e
individéve me FA té hershme kérkojné njé karrige me rrota brenda 10 deri né 20
vjet, nga fillimi i simptomave. Jetégjatésia zakonisht reduktohet, me shumé
individé gé i nénshtrohen komplikimeve né té 40-at ose 50-at e tyre?.

2 Referencat: 1. Lynch, D. R., Farmer, J., Hauser, L., Blair, I. A., Wang, Q. Q., Mesaros, C., Snyder, N.,
Boesch, S., Chin, M., Delatycki, M. B., Giunti, P., Goldsberry, A., Hoyle, C., McBride, M. G., Nachbauer,
W., O'Grady, M., Perlman, S., Subramony, S. H., Wilmot, G. R., Zesiewicz, T., Meyer, C. (2018). Safety,
pharmacodynamics, and potential benefit of omaveloxolone in Friedreich ataxia. Annals of clinical and
translational neurology, 6(1), 15-26. https://doi.org/10.1002/acn3.660

Né pérmbledhje, ataksia e Friedreich éshté njé crregullim dobésues me njé
spektér té gjeré simptomash, gé prek kryesisht koordinimin motorik, té folurit,
ndjesing, zemrén dhe sistemin skeletor. Ndérsa prognoza mbetet serioze,
diagnoza e hershme dhe menaxhimi gjithépérfshirés mund té ndikojné ndjeshém
né cilésiné e jetés pér té prekurit. Dhe pikerisht ne prandaj e kérkojmé ndihmén e
sistemit t& shéndetésisé né Shqipéri, pér té siguruar ilagin e vetém gé kuron kété
sémundje té rrallé. Skyclarys (omaveloxolone) éshté njé medikament oral i
miratuar pér trajtimin e ataksisé sé Friedreich (FA) te individét e moshés 16 vjec
e lart. Skyclarys funksionon duke aktivizuar faktorin 2 té lidhur me eritroidin 2
(Nrf2), njé faktor transkriptimi gé rregullon shprehjen e proteinave antioksidante.
Né FA, nivelet e reduktuara té frataksinés ¢ojné né mosfunksionim mitokondrial
dhe rritje té stresit oksidativ. Duke aktivizuar Nrf2, Skyclarys rrit pérgjigjen qgelizore
antioksiduese, duke pérmirésuar funksionin mitokondrial dhe duke reduktuar
démtimin oksidativ.

Provat Klinike kané treguar se Skyclarys mund té ngadalésojé pérparimin e FA.
Né njé studim 48-javor té rastésishém, té kontrolluar nga placebo, gé pérfshinte
103 pjesémarrés, ata té trajtuar me Skyclarys treguan pérmirésim té ndjeshém né
rezultatet e modifikuara té shkallés sé vlerésimit t& Ataksisé sé Friedreich
(mMFARS) krahasuar me placebo, duke treguar njé ngadalésim né pérparimin e
sémundjes. Q& nga shkurti i vitit 2024, Skyclarys éshté autorizuar pér pérdorim
né Bashkimin Evropian pér trajtimin e FA te té rriturit dhe adoleshentét e moshés
16 vjec e lart. Megjithaté, informacioni specifik i gmimeve pér Skyclarys né Evropé
nuk éshté i disponueshém. Cmimet e barnave mund té ndryshojné ndjeshém
midis vendeve pér shkak té dallimeve né sistemet e kujdesit shéndetésor,
mbulimin e sigurimeve dhe marréveshjet e negociuara té ¢cmimeve. Sémundja
éshté vdekjeprurese dhe bari i vetém gé &shté i aprovuar pér sémundjen pas njé
periudhe kohore kérkimesh shkencore 10 vjecare é&shté Skyclarys
(omaveloxolone)3.

Pra, né pérfundim té késaj analize specifike dhe profesionale arrijmé né
konkluzionin se Skyclarys (omaveloxolone) , ofron njé opsion premtues terapeutik
pér menaxhimin e ataksisé sé “Friedreich”, duke synuar rrugét e stresit oksidativ
pér té zbutur pérparimin e sémundjes, por pér informacion té detajuar mbi aksesin
dhe koston brenda Evropés, pacientét duhet té kérkojné udhézime nga
profesionisté té kujdesit shéndetésor té njohur me rregulloret rajonale
farmaceutike dhe strukturat e gmimeve.

Nga hetimi dhe informacioni i pércjellé nga pérfagésuesja e kétyre pacientéve e
quajtur Xhesika Peza ajo na referon se ka pérdorur ilagin “Omaveloxolone”, sepse
ka pranuar té jeté pjesé e studimit klinik qé né vitin 2018, né Shtetet e bashkuara
té amerikés. Pra kjo paciente ka pranuar gé trupi i saj té béhet eksperiment dhe
pér kété arsye kété medikament ajo e perfiton falas. Asnjé prej pacientéve té tjeré
nuk e pérfiton pasi kosto e kétij bari kap vlerén péraférsisht 370.000 euro né vit
pér njé pacient né dozé 150 mg. Vlen té theksohet né informacionin gé kjo pércjell
se asnjé nga pacientét nuk éshté né marrédhénie pune ( né pamundési fizike)

3 D. R, Chin, M. P., Delatycki, M. B., Subramony, S. H., Corti, M., Hoyle, J. C., Boesch, S., Nachbauer,
W., Mariotti, C., Mathews, K. D., Giunti, P., Wilmot, G., Zesiewicz, T., Perlman, S., Goldsberry, A.,
O'Grady, M., & Meyer, C. J. (2021). Safety and Efficacy of Omaveloxolone in Friedreich Ataxia (MOXle
Study). Annals of neutology, 89(2), 212 225, https://doi.org/10.1002/ana.25934

dhe mbijetojné me ndihmén ekonomike té shtetit. Po té analizojmé rast pas rasti
pacientét e prekur nga kjo sémundje né njé rast pérveg faktit gé jané dy té sémuré
me Friedreich Ataxia né shtépi, kané edhe babain té sémuré me dializé. Njé rast
tieter, i dy té sémureve brenda njé familjeje ata nuk kané& ashensor né
vendbanimin e tyre dhe kjo ju sjell véshtirési né hyrje dhe dalje dalje, pasi ata
duhet ti ngrené peshé pér ti transportuar. Njé rast tjetér i dy té sémureve né njé
shtépi nga pamundésia ekonomike pérdorin té njéjtén karrocé né pérditshmériné
e tyre. Njé rast tjetér, ku jané tre t€ sémuré brenda njé shtépie nuk kané
mjaftueshém té ardhura pér gjérat jetésore. Gjendja e kétyre pacientéve, éshté e
réndé ekonomikisht dhe ata kérkojné gé té paktén té lehtésohen dhe mbéshteten
pér rimbursimin e medikamentit Skyclarys (omaveloxolone).

Pra nga kjo analizé del domosdoshméri emergjente pérfshirja né listén e barnave
té rimbursueshme pér kété medikament, pér grupin e pacientéve ankimues.

E drejta pér kujdes shéndetésor éshté njé e drejté thelbé&sore e njeriut dhe
shteti ka detyrimin gé t'a garantojé até, né ményré té géndrueshme dhe té
vazhdueshme, né té gjithé territorin e vendit. Sistemet moderne shéndetésore
duhet té sigurojné té drejtén e ¢do qytetari pér té gézuar nivelin mé té larté té
mundshém té shéndetit dhe mirégenies fizike, mendore dhe s63ociale. Kjo
realizohet népérmjet zbatimit té politikave moderne té shéndetit publik, té cilat
jané njé kusht themelor pér (i) trajtimin efektiv, efikas dhe té géndrueshém té
faktoréve kryesoré té rrezikut; (ii) arritien e objektivave té aksesit universal dhe
hegjen e pabarazive socio-ekonomike. Mjedisi i globalizuar, gé ndryshon me ritme
té shpejta dhe situata pandemike, krijon sfida té vazhdueshme né fushén e
sistemit shéndetésor shqiptar.

Karta e té drejtave té Pacientéve parashikon disa objektiva qé shteti duhet ti
pérmbushi té tilla si:*

E Drejta pér Akses: Cdo pacient ka té drejtén pér akses né shérbimet
shéndetésore sipas nevojés vetjake shéndetésore. Shérbimet shéndetésore
duhet té garantojné akses té barabarté pér kédo pa diskriminim bazuar né té
ardhurat financiare, vendbanimin, llojin e sémundjes apo kohén e marrjes sé
shérbimit.

E Drejta pér té pérfituar nga Novacionet dhe Arritiet Shkencore
Bashkékohore Mjekésore: Cdo pacient ka té drejtén pér té pasur procedura té
reja, pérfshiré procedurat diagnostikuese, né pérputhje me standardet
ndérkombétare dhe té pavarura nga faktoré ekonomiké ose financiare.

Studimi i fundit i OBSH®-sé pér mbrojtjen financiare né Shqipéri, i realizuar né vitin
2020 thekson gjithashtu se:

4 https://fsdksh.gov.al/wp-content/uploads/2019/10/Karta-Shgiptare-e-te-Drejtave-te-Pacienteve.pdf
5 Can people afford to pay for health care? New evidence on financial protection in Albania: summary.
https://www.who.int/europe/publications/i/item/WHO-EURO-2020-1357-41107-55852



https://www.who.int/europe/publications/i/item/WHO-EURO-2020-1357-41107-55852

- mbrojtja financiare né Shqipéri éshté ende e ulét krahasuar me disa prej
vendeve evropiane;

- shpenzimet shéndetésore jané pérgendruar kryesisht né blerjen e
medikamenteve ambulatore.

Organizimi dhe geverisja e sistemit shéndetésor mbetet e fragmentuar,
pavarésisht zbatimit t& reformave té decentralizimit kohét e fundit. Shérbimet e
kujdesit shéndetésor vazhdojné té menaxhohen né ményré gendrore nén
mbikéqgyrjen e Ministrisé sé Shéndetésisé dhe menaxherét e ofruesve té
shérbimeve né sektorin publik kané pak autonomi ose fleksibilitet pasi burimet
dhe vendimmarrja financiare mbeten té centralizuara.

Sipas Organizatés Botérore té€ Shéndetésisé (OBSH), sfidat kryesore me té cilat
duhet té pérballemi jané kriza ekonomike, pabarazité sociale, plakja e popullsisé
dhe incidenca e larté e sémundjeve degjenerative kronike, flukset e migrimit dhe
refugjatéve, si dhe kércénimet mjedisore moderne, duke pérfshiré ndryshimin e
klimés. Sistemi i kujdesit shéndetésor duhet té pérfshijé veprimtari pér
bashképunimin rajonal dhe ndérkombétar.

Axhenda 2030 pér Zhvillim té Qéndrueshém (OZHQ) e konsideron shéndetin
jetésor pér té ardhmen e botés duke kérkuar mbrojtijen e shéndetit nga té gjitha
vendet dhe sektorét e kujdesit shéndetésor dhe jo vetém, pér té siguruar jeté té
shéndetshme dhe pér té promovuar mirégenien pér té gjithé, né té gjitha moshat,
duke mos léné askénd prapa.

Objektivi nr. 3 i Objektivave té Zhvillimit t¢ Qéndrueshém (OZhQ) fokusohet né
shéndetésiné e mirégenien. Ky objektiv éshté thelbésor pér té arritur njé shoqgéri
té shéndetshme dhe té géndrueshme. Ai synon arritjen e disa géllimeve kyce pér
té pérmirésuar shéndetin dhe mirégenien e popullsisé. Kéto géllime pérfshijné
pérmbushjen e té drejtés sé njeriut pér shéndet té€ miré, zvogélimin e
vdekshmérisé sé& parakohshme, Iluftimin e sémundjeve té pérhapura dhe
pérmirésimin e kujdesit shéndetésor dhe stérvitjes pér té gjithé. Duke punuar drejt
kétyre géllimeve, synohet té ndértohet njé sistem shéndetésor i fugishém dhe i
drejté, duke siguruar aksesin né shérbime cilésore dhe duke promovuar
shéndetin dhe mirégenien né té gjitha sferat e jetés. Pérmes investimeve né
shéndetési, parandalimit t¢ sémundjeve dhe promovimit t& mirégenies, mund té
pérmirésojmé cilésiné e jetés dhe té krijojmé njé boté ku njerézit jetojné té
shéndetshém dhe kané mundési té barabarta pér té arritur potencialet e tyre té
plota.

Ndérkohé gé OZHQ 3 éshté prioritet pér Strategjiné Kombétare té Shéndetésise®
ai éshté i ngushtésisht i lidhur me objektivat e tjera t&¢ OZhQ. Né fakt, pér té arritur

6 Strategjia kombétare e shéndetésisé 2021-2030



sukses né shéndetési e mirégenie, éshté e nevojshme té punohet né té gjitha
dimensionet e zhvillimit té géndrueshém. Né pérgjithési, objektivi nr. 3 i OZhQ
éshté thelbésor pér té arritur zhvillim té géndrueshém dhe pér té pérmirésuar jetén
e njerézve né té gjithé botén. Lidhjet e tij me objektivat e tjera tregojné se
shéndetésia dhe mirégenia jané elemente té réndésishme té pérparimit té
géndrueshém né té gjitha fushat e jetés.

Gjithashtu, éshté e réndésishme té ndérmerren masa pér té pérmirésuar sistemin
e pagesés dhe pér té siguruar njé trajtim té barabarté pér té gjithé gytetarét né té
gjithé territorin e vendit. Pér té arritur kéto géllime, duhet té kemi njé angazhim té
pérbashkét té institucioneve shtetérore, organizatave jogeveritare dhe
profesionistéve té shéndetésisé.

Pér sa mé sipér, Avokati i Popullit né vijim té kryerjes sé misionit ligjor né rolin e
nxitésit té standardeve mé té larta té té drejtave dhe lirive té njeriut né vend,
bazuar né nenin 63/3 té Kushtetutés ku parashikohet se: “Avokati i Popullit ka té
drejté té béjé rekomandime dhe té propozojé masa kur véren shkelje té té drejtave
dhe lirive té njeriut nga administrata publike”; si dhe nenin 21/b té ligjit nr. 8454
daté 04.02.1999 “Pér Avokatin e Popullit’, i ndryshuar, ku parashikohet se:
“Avokati i Popullit paraget rekomandime pér vénien né vend té sé drejtés sé
shkelur tek organi administrativ, gé€, sipas tij ka shkaktuar shkelje té té drejtave
dhe lirive”, dhe né pérfundim té hetimit administrativ:

REKOMANDON

Ministria e Shéndetésisé dhe Mbrojtjes Sociale sé bashku me Fondin e
Sigurimit té Detyrueshém té Kujdesit Shéndetésor, duke zbatuar
procedurén e miratimit nga ana e komisionit teknik, té shqgyrtojné me
prioritet pérfshirjen e medikamentit Skyclarys (omaveloxolone), né listén e
medikamenteve té rimbursueshme, pasi kategoria e pacientéve gé vuajné
me “Ataksia e Friedreich”, pérmbush plotésisht kriteret mjeksore,
ekonomike dhe sociale, pér pérfitimin e medikamentit té sipércituar.

Pér géndrimin gé do té mbani ndaj kétij rekomandimi dhe masat gé do té merren
pér zbatimin e tij, lutem té na vini né dijeni brenda afatit 30 ditor nga marrja dijeni.

Duke besuar né mirékuptimin dhe bashképunimin tuaj,
Vilma SHURDHA

KOMISIONERE
D.V

né Shqipéri https://shendetesia.gov.al/wp-content/uploads/2022/10/Strategjia-Kombetare-e-Shendetesise-
2021-2030_compressed.pdf

